
Pou Piblikasyon Imedya: 25 mas 2014  

GOUVÈNÈ CUOMO ANONSE PWOJÈ POU SOULAJE KONJESYON NAN OTOWOUT WEST SHORE NAN 

STATEN ISLAND 

 

 

Gouvènè Andrew M. Cuomo jodia te anonse yon pwojè $7 milyon dola pou rekonfigire ranp yo ki nan bò 

ektremite sid otowout west shore nan Staten Island, sa ki pral redwi de fason enpòtan konjesyon an ak 

amelyore aksè nan katye ak biznis yo. Pwojè a, ki pwograme pou kòmanse nan fen prentan sa a, pral 

siprime yon ranp ki egziste deja ak konstwi de nouvo ranp nan zòn lwès Veterans Road. 

 

“New York pa kapab yon sant komès si wout nou yo se sant konjesyon,” Gouvènè Cuomo te deklare. 

“Redwi konjesyon trafik nan otowout West Shore, yon gwo atè pou rezidan Staten Island ak biznis yo, sa 

pral bon pou vwayajè yo, bon pou biznis, ak bon pou anviwonman nou an.” 

 

Pwojè sa gen ladan sipresyon ranp nan lwès Veterans Road nan Woodrow Road nan direksyon sid 

otowout West Shore la. Anplis, de nouvo ranp yo pral konstwi: youn nan lwès Veterans Road nan 

Bloomingdale Road nan pati sid otowout West Shore, ak youn ki soti nan otowout West Shore nan 

direksyon sid Veterans Road West nan Englewood Avenue. 

 

Nouvo ranp yo pral amelyore sikilasyon trafik ak ede soulaje konjesyon nan otowout la ak nan wout 

lokal yo, ansanm ak bay vwayajè yo pi bon aksè a katye yo nan Tottenville ak nan Sant Bricktown nan 

Charleston, pandan lap evite sikilasyon ki prale nan direksyon Outerbridge Crossing. Nouvo 

konfigirasyon an pral elimine chanjman nan liy yo pou evite trafik kap antre ak soti nan otowout la, sa ki 

pral amelyore sikilasyon nan Outerbridge Crossing. Pwojè a pa pral prevni pwochen devlopman nan 

sèvis wout yo, e Depatman Transpò Eta New York (NYSDOT) te fè yon angajman nan pwochen achèvman 

sèvis wout nan nò nan nouvo ranp lan, jis nan direksyon sid nan pwopriyete Lowes. 

 

NYSDOT te aksepte òf 12 antrepriz nan men konpayi konstriksyon yo pou travay ranp WSE ak tann pou 

atribye kontra nan dat 1ye Avril, avèk konstriksyon ki pral kòmanse touswit apresa. Yo prevwa pwojè a 

ap fini nan Prentan 2015. 

 

Kòm yon pati anplis nan pwojè a, NYSDOT pral replante 340 pyebwa ak 100 touf ki te soti pou konfòme 

avèk règleman federal yo ki vize pou pwoteje chovsouri ki anvwa disparisyon nan pati nò a. Boukè 

pyebwa konsidere kòm yon abitat potansyèl sezon ete, e netwaye pyebwa yo kounye asire ke chovsouri 

yo te fè nich nan pyebwa sa yo, yo pa tap leze pandan konstriksyon an.  

 

Komisyonè Depatman Transpòtasyon Eta New York Joan McDonald te deklare, “Pwojè sa a pral bay 

benefis imedyat a rezidan Staten Island yo, soulaje yon wout etwat ki koni ak amelyore sikilasyon pou 

vwayajè ak biznis yo. Grasa lidèchip Gouvènè Cuomo, nou anmezi pou rapidman aplike pwojè sa a nan 

yon pri ki rezonab pou benefisye tout itilizatè yo nan otowout la, pandan lap pèmèt pwochen kwasans 

ekonomik.” 

 

Senatè Andrew Lanza te deklare, “Nouvèl jodia vle di ke nap avanse pipre nan yon solisyon konpreyansif 

ak pi aksesib sou sikilasyon nan Otowout West Shore. Rezidan yo pral genyen plis aksè dirèk ak nan 

etablisman andetay yo, retire machin ki an eksè nan wout lokal yo. Mwen patikilyèman apresye 

angajman NYSDOT pou antreprann planifikasyon nesesè pou konstwi finalman andeyò sèvis wout 

adjasan yo.” 

 

Manm Asanble Joseph Borelli te deklare, “Sa a se yon pwojè solid ki pral ogmante aksè ak sòti nan zòn 

koridò Arthur Kill. Nou konen pral gen devlopman nan Charleston ak nan ansyen sit prizon an, e mwen 

kontan pou wè NYSDOT rive devan koub la. Pi enpòtan ankò, pwojè sa vini avèk yon angajman pou bati 

sèvis wout adjasan nan pòsyon sid la nan West Shore. Sa a se yon vrè viktwa pou Staten Island e li pral 

prepare nou pou pwochen bezwen transpòtasyon.” 

 

Prezidan Awondisman Staten Island James S. Oddo te deklare, “Nan mwa Fevriye, mwen te rankontre 

avèk Komisyonè McDonald ak pèsonèl li nan awondisman lameri e mwen apresye nivo koperasyon yo te 

demontre. Nouvo ranp sa yo se bòn nouvèl pou chofè Staten Island yo. Yo pral amelyore sikilasyon nan 

otowout West Shore ak bay aksè adisyonèl ki pi nesesè nan katye nan South Shore. Anplis, map rete 

tann pou m kontinye travay avèk NYSDOT, konseye minisipal Vincent Ignizio ak Delegasyon Eta nan 

navige pwosesis revizyon anviwonman kidonk nou kapab fè ekstansyon sèvis wout la vini yon reyalite.” 

 

Lidè Minorite Konsèy Vil New York Vincent Ignizio te deklare, “Genyen antre ranp nan otowout west 

shore la nan Bloomingdale road pral sèvi etablisman komèsyal ak devlopman aktyèl yo nan zòn lan 

pandan lap bay rezidan yo yon sistèm wout ki travay pi byen pou kominote a. Nap egalman konstate 

ekstansyon sèvis wout la, yon pwojè ki pral pran yon revizyon anviwonman ki pi long, men youn ki 

kòmanse kounye a e ki pral dire anmentan avèk konstriksyon ki mansyone a. Mwen vle remèsye 

Gouvènè Cuomo ak NYSDOT paske yo te fè pwojè sa yon priyorite ki kòmanse imedyatman.” 

 

Plizyè amelyorasyon transpòtasyon pral fèt nan Staten Island ane sa a. Pandan ete sa a, NYSDOT pral 

kontinye pwogrese pwojè ekstansyon Otowout BUS/HOV, elaji ak pwolonje liy BUS/HOV demèt ak bay 

liy oksilyè ak akotman. Lòt pwojè yo enkli sipresyon entèchanj parkway Richmond ki te abandone, 

plasman miray pou bwi, refè sifas chose a ak ranplasman pon yo nan Fingerboard Road, Slosson Avenue 

ak Manor Road, ak enstalasyon nouvo drenaj, ekleraj, siyalizasyon, ak antrelasman. 

Pò Otorite a pral kontinye travay nan ranplasman Pon Bayonne ak pwojè Pon Goethals. Pwojè Pon 

Verrrazano avanse pa MTA pral egalman an konstriksyon pandan ete sa a.  

